
ai ae ao au

a’i a’e a’o a’u

ei oe oi ou

e’i o’e o’i o’u

ba be bi bo bu

da de di do du

ga ge gi go gu

ha he hi ho hu

ka ke ki ko ku

la le li lo lu

ma me mi mo mu

na ne ni no nu

pa pe pi po pu

ra re ri ro ru

sa se si so su

ta te ti to tu

va ve \d VO vu

wa we wi wo wu



Rani ha maearima ikoikiai atakia kate rere 

vuonai  ikau  ena  aiara  ikau  ena  aiara  te  mue  te  ao.

losepa  avonamo  Nasareta  ai  e  mai, Betelehema 

e ao, Davida ena aiara, pokina Davida vivirana 

avonamo ena isuvu hauna. la Maria ohi atakia 

kate  rere,  ia  te  avi  aina,  ava  e  puma.

Te  rarua  uwa’a  te  miaho, ena  mauri  veraurana 

e kara’au. la e mauri, miori pakana e a’ina, 

havuni ai e ro’avuna, boromakau ekia aniani 

itaranai e va enosina, pokina vaiveni isuna aonai 

eka  aha’i.



Mamoe  i’imana  haukia  vaikia  suvu  ai  ravi  ekia 
mamoe te imanakia. Weiana Oviapaka ena aneru 
ha herekiai e korosi, Oviapaka eana e va eakai- 
aronakia, avonamo te ta’u kiavaha.

Aneru e  hiña  venakia,  e sivaha:  A’i tomo ta’u, 
avi namona au a mai ama, maearima ikoinai 
ivaonamokia. Pokina variu Davida ena aiarai 
emi Vamauri Hauna e rama,  Keriso  Oviapaka weiana. 
Hoana ineiana, miori oruoruna kato tavuasina, 
boromakau ekia aniani itaranai enosi, havuni ai te 
ro’avuna.

Weiana kupa haukia mako aneru kipokia te 
kalasi,  Tirama  te  vanamona,  te sivaha: Uvi tohato- 
hanai Tirama kate apaina,  avonamo hanopakai vaivua 
ena aonamo haukia kate a’ina.

Aneru tau’ai te ao, te mué kupai, weiana 
mamoe  i’imana  haukia  hanona  te  avi  oioi,  te  sivaha: 
Aika kaha eao Betelehema ai, tava weiana kaha 
itana.

la  te  ka’a  viai,  Maria  losepa  ohi  te  tavuasinakia, 
avonamo miori oruoruna hanona boromakau ekia 
aniani itaranai enosi. Miori te itana, weiana te 
ona  avina  ia  te  hiña  pouna. Te  ona  haukia  ikoikiai 
te  ta’u  ta’u  huri,  a  Maria  hanona  avi  weiakia  ikoinai 
e inivena avonamo e laona mina.

Weiana  mamoe  i’imana  haukia  te  mué, Tirama 
te  kusiaina,  te  apaina, pokina  te  ona  tavakia  te  ita 
tavakia paukiai.



Veraura iva avavaninai miori atana te hinana 

lESU,  weiana  te kara’au  aína  lerusalema ai  Oviapaka 

wairanai te vakalasina.

Hau ha lerusalema ai, atana Simeona, vero 

hauna, Tirama marikina e mariki hauna, ia aonai 

Auva Rove e vonu. Weiana Auva Rove e hiña 

vena ia a’i ke ari ke ao mo Oviapaka ena Keriso 

ke ita uaina.

Auva e vaka’ana marea aonai, weiana miori 

lesu hamana hinana te katoto aina. Weiana ia e 

a’ina,  e  ra’una,  Tirama  e  vanamona,  e  sivaha :

Oviapaka e, emú iuhu veau hauna variu mo 

havona’u,  mai  vaivua’u  ka eao,  emú  avi  uaina  avana. 

Weiana  mauri  pokina  oi  o  varamana, variu  maha’u 

ai a itana, oi o a’i a’i haraina maearima ikoinai 

wairakiai. la  hanona  ea, wapura  haukia  iva  eakia.

Hamana  hinana  avi  weiana  te  ona,  te  ta’u  ta’u

huri.



lesu Betelehema ai e rama raninai, aosipa 
haukia mairiveina aviranai te mai, lerusalema ai 
te kalasi. Te vakai vakai te sivaha: ludea haukia 
ekia  ovia  variu e rama  hauna ae’eai ? Pokina  ena 
visiu  mairiveina aviranai ta itana,  ua vuonai  ikusiaina 
ta mai.

Pouna  e  ona, Hereda  aiara  oviana  arana  nuana 
e tae. Weiana ia marea pokina haukia ikoinai 
avonamo isuvu ekia  irerena haukia  e va  raronakia, 
e  vakainakia,  e  sivaha:  Keriso  hanona  ae’eai  e  rama ? 
Weiana ia te hiña vena te sivaha: Betelehema  ai.

Weiana Hereda aosipa haukia e apari vuni 
ainakia, visiu e koriasi ranina e vakai harainakia. 
Weiana  e  uhunakia, Betelehema  kate ao, ina  e avi 
aito:  Tomo  ao,  miori  ko’iko’ina  kato  tavu  tavurana, 
kato  tavuasina  raninai  kato  hiña vena’u,  au  avonamo 
ka wahi ia ka kusiaina.

la  aiara  oviana  arana  aiana  te  ona, ava  te  ao. 
Visiu weiana mairiveina aviranai te itana e uai 
ainakia,  e ao mo miori ko’iko’ina ekana uviai e miaho. 
la  visiu te itana hanona te aonamo kiavaha.

Weiana  isu  ai  te  katoto,  miori  ko’iko’ina  hinana 
Maria  ohi  te  itanakia,  weiana  te  umusi  avonamo  te 
kusiaina. Weiana ekia kohu te tara’aunakia, 
veruveru te vena, auro, mai simina muramurana, 
avonamo eroro.

A  Tirama  nivi  ai  e  hiña  venakia.  Hereda  herena 
a’i kate mué, weiana taeara haea ai te mué, ekia 
aiara te ao.



Itau ikoinai lesu hamana hinana tasu ivavaina 
lerusalema te ao. Weiana lesu itauna iva harau 
haea ruana, tasu weiana ivavaina haeamona
lerusalema te kara’au.

Tasu veraurakia ava e ore, haeamona te mue, 
lesu hanona lerusalema ai e miaho. A losepa 
Maria ohi a’i te iovina, ia aokia te laonana ia 
hanona kaoao haukia vaiatakiai ina te homa. 
Weiana veraura hamomona te ka’a, haeamona 
hasiakia avonamo ekia hau herekiai te tavuna. 
A’i te tavuasina, haeamona te mue lerusalema 
ai te tavuna.

Veraura ivaitaunai marea aonai va’iovi haukia 
vaiatakiai te tavuasina, ekia avi e ona avonamo 
e vakainakia. Aiana te ona haukia ikoinai 
ena aosipa mai ena avi paukiai te ta’u ta’u huri.

Te rarua te itana, te ta’u  .ta’u huri, weiana 
hinana e sivaha; Nahu’u e, oi tava ai ina no 
homanamai ? Au hamamu ohi mai haimai mo 
oi ita tavuni’o.

Weiana ia e sivaha: Aehoma ito tavuna’u ? 
A’i to iovina Hama’u ena isu e’u miaho isuna ? 
Avi weiana e hinana, aokia a’i e voana.

la ia kipokia Nasareta te ao, avonamo aiakia 
e ona. A hinana hanona avi ikoinai e laona 
inina. Weiana  lesu  e  apa’ua  mai  aosipana,  Tirama 
avonamo maearima te nuatae aina.

OVIAPAKA  lESU  ENA  VAHUVA’ARI

Hamamai e, kupai no miaho, oi atamu kata 

varovena. Emù pasileia ke mai. Emù nuatae 

hanopakai kata vavaina, kupai ite vavaina avana. 

Varili veraura ineiana amai mo venamai. Emai 

ki’a ko liina haona, ai hanona ivaki’amai haukia 

ekia ki’a ita bina haonakia avana. Vai’oi ai 

a i ko vaka’anamai, a ki’a ai ko vamaurinamai. 

Pokina pasileia oiemu, siavu oiemu, ea oiemu, 
ke ao mo vanai vanai.

Amene.

